
Nunaqarfimmi aqutsisut ataatsimiinnerat Itilleq/Sarfannguit 
 
 

Nunaqarfimmi aqutsisut Itilleq Sarfannguillu ataatsimiinnerannit imaqarniliaq Itillimi 

kommunip alllaffiani ingerlanneqartoq Oktoberip 14-at 2020. 

 

Ammasumik ataatsimiinnermi oqaluuserisassat immikkoortut arfinillit oqaluuserineqarput: 

Siullermik Sarfannguaneersut tikipput nal: ca. 09:15. peqataasut ukua Nunaqarfimmi 

aqutsisut siulittaasuat: Paarnannguaq Jonathansen. Allaffiup pisortaa Jakobine Jonathansen. 

Allaffimmi ikiorti: Ane-Kathrine Sakæussen. Angallassisuallu Søren Olsen. 

Tikinnerminni nunaqarfimmi angalaaqqaarput takusassarsiorlutik, Atuarfimmut, Illu 

Sullivimmut, Meeqqerivimmut, Oqaluffimmut, Oqaluffikumut, Eqqaaveqarfimmut, 

Pilersuisumut, Ammerivillu/kalaalimineerniarfiutigisoq. Kiisalu Royal Greenlandimut. 

Taassumap kingorna ullaakkorsioqatigiinneqarpoq Kommunip allaffiani. 

Ataatsimiinneq aallartippoq: 14/10-2020 Nal: 10:50. 

Ataatsminiinnermi peqataasut: Siumut: Elias Dahl. Pele Enoksen. Batseba Karlsen. 

Paarnannguaq Jonathansen. 

Nalunaaruteqarluni peqataanngittoq: Partii Naleraq: Tukannguaq Dahl. 

 

Imm. 1: Oqaluuserisassat akuersissutigineri: 

Oqaluuserisassat akuersissutigineri pivoq Nunaqarfimmi aqutsisut siulittaasuannit 

Paarnannguaq Jonathansen-imit akuersissutigineqarput. 

 

Imm. 2: Siulittaasup nalunaarutai: 

Siulittaasup nalunaarutai pivoq Itillimi Elias Dahl aqutsisunit nalunaarummik 

saqqummiisoqarpoq, kiisalu aamma Sarfannguani Nunaqarfimmi aqutsisut siulittaasuat 

Paarnannguaq Jonathansen taamatulli saqqummiivoq. Tusaatissatut tinguneqarput. 

 

Imm. 3: Balance-t. J.nr. 06.00.01. Maleruagassatigut tunngavissat: Kasseqarnikkut 

Qeqqata Kommuniata maleruaqqusaa: Allaffeqarfiup innersuussutigaa ilaasortanit 

tusaatissatut tiguneqassasoq. Aalajangiinermi tusaatissatut tinguneqarpoq. 

 

Imm. 4: Suliassat naliginnaasut: Ammerivimmut ammerisut atortussaannik pisinissamik 

siunnersuut:  

Oqaluuserisassanngortitsisoq Nunaqarfimmi aqutsisunut ilaasortaq Elias Dahl, 

oqaluuserisassaq siulittaasumit Paarnannguaq Jonathansen-mit akuerineqarpoq. 

Mamartuusivik “Ammerivik” ukiuunerani atornissaanut kiassangaanngimmat qulleqaranilu 

iluarsiivigineqanngippat amernik tigooraasoq soraarniummik allagaqarnerata kingorna, 

Nunaqarfimmi aqutsisut oqaluuserisassamik tunniussipput konto 18 atorlugu 

utaqqiisaarutissanik pisiniarnissamut, ukiuunerani maani nunaqarfimmi annertuumik puisip 

amii iluaqutaasarmata innuttaasunut. 

Pisiassatut siunnersuutigineqarput: Kiassaateeraq petroleum-itortoq 1599kr. 

Innaallagissiuteeraq Benzin-atortoq 720 watt 1599kr. Qulliliassat 2stk á 99,95kr =198kr. 

Pæret 60 watt 1krt ca 150kr. taakkualu katillugit ca 3550kr akeqassallutik. 

Aaliangiineq: Siunnersuut tamanit akuersissutigineqarpoq. Nunaqarfimmi aqutsisunut 

ilaasortat peqatigalugit amernik tigooraasoq pisiniaqatigineqassaaq konto 18 atorlugu. 



Imm. 5: Paasissutissiissutit / Ilisimatitsissutit 

 

1. Nunaqarfimmi aqutsisut ataatsimiinnerani imaqarniliaq 

2. Allaffiup pisortaasa nalunaarutai qaammat September 2020 

Itilleq/Sarfannguit 

Aalajagiineq: Itillimi allaffiup pisortaa Piitaaraq Sigurdsen Sarfannguani allaffiup pisortaa 

Jakobine Jonathansen qaammammut nalunaarummik saqqummiipput. 

 

Imm. 6: Tamalaat: 

Tamalaani eqqaaneqartut: 

Batseba Karlsen: Weekendini ornittakkat sunngiffimmi sammisassaqartitsisarneq meeqqanut 

utoqqarnut amigaatigineqarmat apeqqutigineqarpoq, Aaliagiineq: 

Aningaasassaqartinniarnissaa sulissutigineqassooq ingerlanneqaqqittalernissaalu. 

Elias Dahl: Atorluaanissaq aningaasat tunniunneqartartut ukiumut atorluarnissaanik 

oqariartuuteqartoqarpoq eqqartorneqarnerunissaanik. Aalliagiineq: Tusaatissatut 

tinguneqarpoq. 

Paarnannguaq Jonathansen: Nunaqarfimmi aqutsisut qinigaaffiup iluani anguniakkatut 

siunniussat saqqummiuppai killiffissiorneqarlutillu. 

 

Saqqami filmiliortitsinissaq eqqartorneqarpoq oqaluttuartitsinermik imaqartussaq: 

Aalajagiineq: Oqaluttuartussamik ujaasisoqassooq, pissarsisoqarpat filmiliornissamik 

neqeroortoq attavigineqassaaq qaqugu sumilu ingerlanneqassanersoq. 

 

Ataatsimiinneq naammassivoq: nal: 13:10 

 

 

 

 

 

In. In. 

Itillimi allaffiup pisortaa 

Piitaaraq Sigurdsen 

 
 


